(0]
>
5
=
o
8
c
3
%
[0
B
-
]
Qg
sy
8.{:
z
s
2%
0
w-E
>0
o>

B | INSTITUTO GALEGO cel
+ 8, DE PROMOCION Confederacién de
+T+ ECOMOMICA Empresarios de Lugo

CONVENIO ENTRE O INSTITUTO GALEGO DE PROMOCION i ECONOMICA (IGAPE) E A
CONFEDERACION EMPRESARIAL DE LUGO (CEL), PARA A PRESTACION DE SERVIZOS AS PEMES NO
MARCO DA INICIATIVA ‘CONECTA LUGO’

Dunha parte, Maria Jesls Lorenzana Somoza, Conselleira de Economia e Industria da Xunta de
Galicia, nomeada para o devandito cargo polo Decreto 44/2024, do 14 de abril (DOG n° 73, do 14 de
abril), actuando en nome e representacién do Instituto Galego de Promocién Econémica (en diante,
Igape), na sla calidade de presidenta, en virtude do disposto no artigo 11 da Lei 5/1992, do 10 de
xuio, de creacién do Instituto Galego de Promocién Econdmica.

Doutra parte, D. Jaime Luis Lopez Vazquez, en nome e representacion da Confederacion de
Empresarios de Lugo (en diante, CEL), CIF G27019793, na sua calidade de Secretario Xeral da
entidade, cargo para o que foi nomeado o 25 de xufio de 2003 pola Xunta Xeral e a Xunta de Goberno
da CEL, con arranxo aos Estatutos que rexen o funcionamento da Confederacién.

As partes recofiécense capacidade legal e xuridica suficiente para formalizar o presente convenio e,
para tal efecto,

EXPONEN:

. Que o Igape é o ente de dereito publico, adscrito @ Conselleria de Economia e Industria para o
desenvolvemento econdmico de Galicia. A mision do Igape é a de apoiar todas as actividades que
contribdan a mellorar o sistema produtivo galego, facilitando os procesos de creacidn, consolidacion
e crecemento empresarial, incluindo a Innovacién empresarial.

IIl. Que a CEL é unha entidade sen dnimo de lucro, de caracter intersectorial e de ambito provincial,
creada no ano 1977 ao abeiro da Lei 19/1977, de liberdade sindical, do 1 de abril. Dende a stia creacion
sempre defendeu e apoiou calquera iniciativa que supuxese un beneficio para os empresarios e a
provincia, asumindo a responsabilidade de traballar para garantir o progreso de Lugo. O seu impulso
definitivo como entidade representativa do empresariado lucense produciuse na década dos 90,
incrementandose entdn os servizos da CEL, creando a Axencia de Emprego da CEL, o Centro de
Informacion e Servizos Empresariais (CISE), que actualmente constitle a Escola de Empresarios e
Centro de formaciéon da CEL, e credronse asi mesmo tres oficinas de atencion ao empresario
localizadas entdn en Burela, Ribadeo e Monforte de Lemos co fin de facilitar o acceso aos servizos.
Estes puntos de atencién ao empresario da provincia non se atopan en funcionamento na actualidade
a causa das dificultades para o seu sostemento econémico.

lll. Que a Xunta de Galicia aposta pola difusion e achegamento das posibilidades da innovacién, a
competitividade e a transformacién tecnoléxica en todo o tecido empresarial galego como via
ineludible para garantir a futuro a capacidade competitiva das empresas e a slia permanencia no
mercado, e para iso debe tecer a rede mais extensa e vertebrada posible en todo o territorio, de
modo que esta cultura da innovacién e a transformacién produtiva alcance e poida ser comprendida
e interiorizada no maximo espectro empresarial en todo o territorio galego. A provincia de Lugo ten
unha baixa estruturacion e vertebracién en xeral, cunha débil relacién especialmente entre as
comarcas do norte e do sur. Doutra parte, a provincia conta cunha elevada madurez empresarial, e
a sUa especializacion é en sectores con baixa intensidade tecnoléxica. Doutra parte, a provincia
presenta unha alta taxa de envellecemento e unha baixa densidade poboacional, que conlevan
implicitas dificultades no acceso a novo cofiecemento, a tecnoloxias e recursos, traducese en
maiores dificultades de transmision das diferentes iniciativas que as administracidons pofien ao
dispor das empresas, como é o caso dos programas e actuaciéns da Administracién. Os ecosistemas
empresariais ben cohesionados, que contan con axentes dinamizadores do tecido empresarial
profesionalizados ou especializados, demostraron que son unha panca imprescindible para o

crecemento e innovacién do tecido produtivo. Neste sentido, as agrupaciéns industriais e centros de
cofiecemento do ecosistema de innovacién non contan con servizos relevantes en Lugo, o que supén
un feito engadido &s dificultades para enriquecer o tecido empresarial. En termos de innovacién, o
dinamismo da provincia de Lugo foi tradicionalmente débil. Non figura entre as provincias ou
comarcas con empresas xeradoras de riqueza, nin de empresas de alto rendemento do informe
Ardan. O indicador de solicitudes de axudas @ competitividade e internacionalizacion tramitadas por
pemes ante o IGAPE, amosa que tan so6 arredor do 11 % dos expedientes proceden desta provincia.
Isto reflicte que os esforzos en dinamizar as empresas, a través de accidns locais, son necesarias
para superar as barreiras de desinformacion e servizos proximos e adaptados ao a heteroxeneidade
do territorio.

IV. Que a propia Xunta de Galicia, no Plan Estratéxico PEG 22-30 establece no seu eixe 3.
Competitividade e crecemento e na prioridade de actuaciéon 3.3. Impulsar o crecemento e
competitividade das pemes, a transicion industrial e o emprendemento; Prioridade na que o Igape
desenvolve un papel fundamental como Instituto de promocién econémica e desenvolvemento
rexional.

V. Asemade, o Eixe 4 do PEG 22-30. Cohesién social e territorial, na prioridade de actuacién 4.4.
Impulsar a cohesién territorial e desenvolver os servizos no territorio baixo o concepto de cidade
Unica, establece na sua diagnose a existencia dun importante desequilibrio territorial no
asentamento empresarial contra o que debemos tamén impulsar dende a Xunta de Galicia medidas
de reequilibrio, asi como propiciar o desenvolvemento rural e a fixacidn da poboacién.

VI. Que a CEL, organizacion sen animo de lucro, é a principal organizacién empresarial da provincia
de Lugo e ten entre os seus obxectivos prioritarios actuais o de proporcionar un espazo de encontro
e oportunidades s empresas da provincia asi como representar os seus intereses ante a
Administracién e outras entidades publicas e privadas; prestar aos asociados servizos de maxima
calidade entre os que se encontran a informacién e o asesoramento, a realizacion de estudos e
informes referidos a necesidades e aspectos econémicos, sociais e empresariais da provincia de Lugo,
contribuindo asi ao desenvolvemento econémico e a creacién de emprego na provincia.

VIl. Que, de acordo cos antecedentes anteriormente indicados e coas previsidons contidas nas
referencias normativas sinaladas, e tendo en conta o evidente beneficio que actividades a
desenvolver no ambito da informacidn, a concienciacidn, o asesoramento e a formacion en materias
imprescindibles para as empresas e de especial interese para a Xunta de Galicia, como son a
innovacion e a transformacion dixital e sustentable como medios para conseguir a competitividade
presente e futura das empresas galegas, e o impacto beneficioso que iso reporta ao conxunto da
sociedade, GAIN, Igape e CEL, asinaron a finais de 2021 o primeiro convenio para a posta en marcha
da iniciativa CONECTA LUGO co resultado de mellores impactos dos programas de Igape e GAIN no
tecido empresarial lucense respecto de convocatorias anteriores e, polo tanto, deuse continuidade
a devandita colaboracién a través da sinatura dun segundo convenio en xaneiro de 2023. En 2024,
malia non chegarse a asinar un convenio, a CEL en coordinacién co lgape mantivo a informacién, o
asesoramento e a realizacidn de eventos de interese para o tecido empresarial lucense e para a
propia Xunta de Galicia.

VIIl. Que a Xunta de Galicia, a través de Igape, e CEL consideran que o convenio de subvencién é un
instrumento eficaz de financiamento para a promocién da competitividade e a innovacién do tecido
empresarial da provincia de Lugo, xa que promove e incentiva o esforzo na obtencién de resultados
efectivos nas pemes. Dada a especificidade do obxecto do convenio, os antecedentes de actuacion e
a capacidade de accién da CEL no territorio da provincia de Lugo, xustificase o caracter excepcional
e as razons de interese publico, social e econdmico que aconsellan a concesion dunha subvencién
directa e non procede a realizacién dunha convocatoria publica para estas actuacions, debido & sia
especializacion nas barreiras provinciais e a singularidade para abordalas por parte da CEL.

Por todo o anterior, a subscricion do presente convenio de subvencion directa representa o
instrumento adecuado de apoio aos obxectivos estratéxicos das pemes e do interese xeral
pretendidos polas partes asinantes, circunstancia que determina a dificultade de promover a

concorrencia publica, para os efectos do establecido no artigo 15.2 da Lei 1/2016, do 18 de xaneiro,
de transparencia e bo goberno, nos artigos 19 e 26 da Lei 9/2007, do 13 de xufio, de subvenciéns de
Galicia e no artigo 40 do Decreto 11/2009, do 8 de xaneiro, polo que se aproba o regulamento da
citada Lei.

Con tal motivo, e, para tal efecto, os aqui comparecentes subscriben o presente convenio de acordo
coas seqguintes

CLAUSULAS

Primeira. Obxecto e vision

O presente convenio determina as actuacions para realizar para impulsar o crecemento empresarial
e a innovacion das pemes da provincia de Lugo, en concreto, buscase fomentar o acceso a
informacion, espazos de colaboracion e asesoramento para transformar o modelo produtivo a través
da economia do cofiecemento, a sustentabilidade e a dixitalizacién. O desenvolvemento da devandita
actividade por parte da CEL podera realizarse utilizando a marca CONECTA LUGO, en diante
CONECTA, coa finalidade de preservar o impacto e posicionamento das iniciativas postas en marcha
entre as partes; o devandito uso de marca estenderase ata a vixencia do presente convenio.

Segunda. Actuacions

1. Posta en marcha dun servizo continuado de atencién as necesidades das pemes, servizo CO-
NECTA, en concreto:

1.1 Servizo CONECTA LUGO permanente: con persoal especificamente dedicado para
tal efecto e coordinacién dende as oficinas centrais da Confederacién de Empresa-
rios de Lugo, sitas en Plaza de Santo Domingo 6-8, 2° Planta, 27001 de Lugo.

1.2 Servizo CONECTA LUGO itinerante: este servizo consiste na realizacidn de visitas
coordinadas co IGAPE e a Oficina Econémica de Galicia, co propdsito de achegar os
recursos e apoios que estas institucions ofrecen as empresas lucenses das comarcas
A Marifia Occidental, A Marifa Oriental, A Montafia, A Terra Cha, A Ulloa, A Ribeira
Sacra e Lugo Centro. As actividades incluiran:

« Acompaiiamento in situ: sesidns informativas colectivas e talleres de asesora-
mento grupal nos que se identificardn retos especificos e exploraranse soluciéns in-
novadoras adaptadas 4s caracteristicas de cada empresa. Estas acciéns estardn
orientadas a facilitar o seu acceso as axudas publicas dispofiibles.

« Asesoramento personalizado: atencién directa a demanda das empresas para
abordar necesidades concretas.

« Seguimento integral: apoio e supervisiéon durante todo o ciclo de vida dos proxec-
tos, asegurando a sUa correcta e eficiente execucion, asi como a adecuada xustifica-
cién en caso de optar a financiamento publico.

O obxectivo principal é achegar os servizos do Gabinete de Innovacién CONECTA da CEL a un maior
nimero de zonas, promovendo un asesoramento de proximidade. Ademais, buscase informar o
empresariado sobre as oportunidades que a Administraciéon galega pon & sua disposicion, con
especial énfase nas liflas de apoio e incentivo do Igape e a Oficina Econdmica de Galicia, asi como en
calquera outra axuda que poida favorecer o desenvolvemento do tecido empresarial nas areas rurais
de influencia.

2. Acciéns divulgativas e deteccion de potencial innovador: Gabinete de Innovaciéon CONECTA,
que realiza, por unha banda, labores informativos e divulgativos (xornadas, seminarios e outras

accions de difusion das posibilidades e apoio a innovacién, o crecemento, a internacionalizacion e a
transformacion dixital das empresas) e, por outra, deteccién de pemes innovadoras e con potencial
de crecemento e internacionalizacién.

Todas as accions de difusion, divulgacion e comunicacién han de estar coordinadas entre a CEL e a
Xunta de Galicia nos termos previstos na clausula novena, isto &, previa revision do plan de comuni-
cacion por parte da Conselleria de Economia e Industria.

As actuaciéns contempladas no presente convenio desenvolveranse de maneira que se fomente a
maxima participacion das empresas beneficiarias, con especial atencién a aquelas situadas en zonas
mais periféricas ou de dificil acceso.

As ditas actuaciéns realizaranse preferentemente en formato presencial, incluindo visitas a empre-
sas, xornadas, seminarios, acciéns de inauguracién, divulgacion, difusion, informacién, foros, entre
outras actividades. Con todo, contémplase expresamente a posibilidade de realizar estas accidns,
total ou parcialmente, en modalidade non presencial, sempre que iso permita garantir unha maior
participaciéon das empresas en diferentes comarcas.

A modalidade non presencial tamén podera ser adoptada cando asi o determinen razdéns de
conveniencia ou seguridade, previa aprobaciéon da Comisién de Seguimento do convenio, nese caso
velarase por asegurar a efectividade das actividades nesta modalidade alternativa.

Para a execucion destas accidns a CEL comprométese a:

e Establecer unha axenda de visitas a empresas da provincia e manter entrevistas cos seus
directivos, elaborar un informe de cada empresa visitada e xerar propostas de participacién
en programas de Igape para aquelas que presenten un perfil innovador ou potencial de
internacionalizacién.

e Realizar tres (3) eventos grandes de Impacto nas zonas Norte, Centro e Sur da provincia de
Lugo.

e Realizar 5 obradoiros de innovaciéon/sostenibilidade/dixitalizacion/ASG para empresas,
nas que contara coa participacién de técnicos do Igape ou da OEG (Oficina Econdmica de
Galicia). Estes obradoiros forman parte das actuacions previstas no servizo CONECTA LUGO
ITINERANTE.

e Realizar 3 obradoiros especificos para xestorias de Lugo para que aprendan a xestionar as
diferentes liflas de axudas, xerando un efecto multiplicador.

Os eventos, talleres e xornadas poderan celebrarse nunha mesma data baixo un programa con varias
tematicas se asi o considera axeitado a CEL para optimizar o impacto das mesmas e a execucion do
convenio.

Acompafiando a todo o proceso, a CEL pofierd en marcha unha campafia divulgativa e de
comunicacién, abordando diferentes soportes (prensa, radio e internet e redes sociais) previa
presentacién do correspondente Plan de Comunicacién & Conselleria de Economia e Industria para a
sua aprobacién. Sen prexuizo do anterior, en todos os elementos graficos e de comunicacion, han de
convivir unicamente os logos do Igape e da CEL; no caso de que algunha accién fose realizada en
colaboracion con terceiros, a dita colaboracién debe ser aprobada pola Conselleria de Economia e
Industria, con indicacidn das consecuencias en materia de comunicacidn.

Terceira. Indicadores de execucion e resultados

A CEL debe levar un computo continuo dos labores realizados, e as empresas asesoradas de modo
que poida xerar un cadro de indicadores de resultados con, polo menos, o seguinte detalle:

Obxectivo

Empresas contactadas 100

Empresas con potencial detectadas 50

Empresas que inician ou incrementan exportacion 5

Empresas que poden solicitar axuda 4 CEl 20

N° de axudas tramitadas a convocatorias de Igape 10

N° de axudas tramitadas a convocatorias publicas doutras 5

entidades

v" Empresas contactadas: Realizacién de visitas polo menos a 100 empresas, con seguimentos
a través do diario de visitas.

v' Empresas con potencial detectadas: Confeccion do informe referido na clausula sequnda do
convenio (elaboracién dun informe de cada empresa visitada que inclia a xeracion de propostas
de participacion en programas da Conselleria de Economia e Industria para aquelas que presen-
ten un perfil innovador ou potencial de crecemento e internacionalizacion).

Os resultados, deberan optimizarse para alcanzar os obxectivos propostos. No caso de que non
se alcancen, desviacions & baixa que, en conxunto, sexan inferiores ao 30% non supofieran
penalizacion sobre a achega publica ao convenio; desviacions 4 baixa e no conxunto, superiores
ao 30% supofierian unha diminucién da achega publica prevista en porcentaxe equivalente.

Cuarta. Financiamento

O orzamento maximo de todas as actividades desenvoltas ao amparo do presente convenio ascende
a 160.000 €; dos cales a Xunta de Galicia, a través do Igape, financiard un 90%, cun maximo, polo
tanto, de 144.000 €, con cargo a aplicacién orzamentaria 09.A1.741A.7810 para o ano 2025.

O cofinanciamento do Igape dirixirase ao financiamento nunha porcentaxe do 90% dos custos do
servizo CONECTA establecidos na tdboa incluida na clausula seguinte, asumindo a CEL o 10%
restante.

A modificacién da distribucion inicialmente aprobada rexerase segundo o previsto no artigo 26.3 do
Decreto 11/2009, do 8 de xaneiro, polo que se aproba o Regulamento da Lei 9/2007, do 13 de xufio, de
subvencidns de Galicia.

Quinta. Gastos subvencionables e intensidade das axudas

1. De acordo co previsto no artigo 29 da Lei 9/2007, do 13 de xufio, de subvenciéns de Galicia,
consideraranse subvencionables os gastos que, sen admitir dubida, respondan & natureza da
actividade subvencionada de acordo coa previsidn de orzamento recollido no anexo | e que se realicen

no periodo comprendido entre o 1 de xaneiro de 2025 e o 31 de decembro de 2025.

En ningun caso o custo de adquisicidn dos gastos subvencionables podera ser superior ao valor de
mercado.

En ningln caso consideraranse gastos subvencionables, os impostos indirectos cando sexan
susceptibles de recuperacion ou compensacidén nin os impostos persoais sobre a renda. O imposto
sobre o valor engadido (IVE) poderase considerar gasto subvencionable cando a entidade beneficiaria
acredite mediante a correspondente certificacion que se atopa acollida ao réxime de exencidn,
parcial ou total, do IVE.

2. A contia da axuda concedida & CEL serd do 90%, tendo en conta o seguinte limite de gastos
financiables:

CONCEPTO Maximo financiable Gastos incluidos
Contratacion, servicios externos,
1. SERVICIO CONECTA: Visitas e asesora- 50.000,00 persoal propio da CEL asignado
mento a empresas. Qo presente convenio.
2. Actividades dentro de CONECTA LUGO 50.000,00 Gastos de organizacion, servicios
ITINERANTE. externos, persoal propio da CEL
asignado ao presente convenio.
3. Foros, eventos, xornadas ou talleres de Gastos de organizacion, servicios
gran impacto. 45.000,00 externos, persoal propio da CEL
asignado ao presente convenio.
4. Campafia publicitaria das distintas acciéns Plan de comunicacion, material
propostas neste convenio. especifico, persoal propio CEL e
15.000,00 servicios externos.
TOTAL 160.000,00

3. Seran elixibles os gastos indubidablemente imputados &s actuaciéns apuntadas na taboa
anterior, sendo os gastos detallados os seguintes:

e Gastos de contratacion: custos salariais (incluida seguridade social a cargo da CEL) das
persoas con dedicacion 100% & prestacion dos servizos descritos nas actuacions
subvencionables do presente convenio.

e Gastos de persoal propio da CEL con dedicacion parcial ao obxecto do convenio.

e Gastos dotacionais: materiais inventariables e funxibles adquiridos para as oficinas
CONECTA.

e Gastos de contratacion de servizos externos.

e Gastos especificos para o desenvolvemento de campania divulgativa e de comunicacién.

e Desprazamentos: desprazamentos no medio de transporte publico ou coche propio, nese
caso serd necesaria a certificacion do Secretario Xeral da CEL dos desprazamentos realizados
no desenvolvemento do proxecto xunto coa xustificacién do seu pago por parte da CEL aos
técnicos correspondentes.

e Gastos de organizacion e catering:

o Contratacién de relatoras.

o Aluguer de espazos e medios audiovisuais de celebracién dos eventos.
o Contratacién xeral de medios para a realizacidn dos eventos.

o Programas, folletos e material para os asistentes aos eventos.

o Catering para networkings.

o Servizos audiovisuais, gravacion e edicion.

0 Gastos de presentadores das xornadas.

o Gastos de promocion e difusion.

e Gastos indirectos: computados en cada apartado que contempla esta partida mediante un
10% adicional sobre o gasto xustificado. Os custos indirectos son aqueles que non estan
vinculados ou non poden vincularse directamente coa actividade subvencionada por ter ca-
racter estrutural, pero resultan necesarios para a sua realizacién, nos que se inclden os gas-
tos administrativos (tales como xestion administrativa e contable), gastos de supervisién e
control de calidade, subministracions (tales como auga, electricidade, calefaccion e telé-
fono), seguros, seguridade ou gastos de limpeza.

4. Os gastos deberan ser realizados e efectivamente pagados con anterioridade & finalizacién do
periodo de xustificacion, que finaliza o 20 de decembro de 2025, coa Unica excepcidn dos custos de
salarios, Seguridade Social e, no seu caso, retencions do IRPF correspondentes, respectivamente, ao
mes de decembro de 2025 e ao cuarto trimestre do exercicio 2025, que se certificaran en todo caso

no prazo de xustificacién previsto para tal trimestre, sen prexuizo da sua posterior acreditacion da
realizacién do gasto.

5. Atendendo ao establecido no artigo 27 da Lei 9/2007, do 13 de xufio, de subvenciéns de Galicia,
CEL podera subcontratar total ou parcialmente os gastos subvencionados ao amparo do presente
convenio.

Respectando os limites establecidos no punto 7 do artigo 27 da Lei 9/2007, do 13 de xufio, de sub-
vencidns de Galicia, e o artigo 43 do Decreto 11/2009, do 8 de xaneiro, polo que se aproba o regula-
mento do citado texto legal, en ningun caso podera concertar o beneficiario a execucién total ou
parcial das actividades subvencionadas con:

a) Persoas ou entidades incursas nalgunha das prohibiciéns do artigo 10 desta lei.
b) Persoas ou entidades que percibisen outras subvencions para a realizacidn da actividade obxecto
de contratacién.
c) Intermediarios ou asesores nos que os pagos se definan como unha porcentaxe de custo total da
operacion, agds que devandito pago estea xustificado con referencia ao valor de mercado do traballo
realizado ou dous servizos prestados.
d) Persoas ou entidades vinculadas co beneficiario, segundo o establecido na Lei 9/2007, do 13 de
xufo, de subvencions de Galicia.
Asi mesmo, o artigo 27.3 da citada Lei 9/2007 establece que cando a actividade concertada con
terceiros exceda do 20% do importe da subvencidn e devandito importe sexa superior a 60.000 €, a
subcontratacion estara sometida ao cumprimento dos seguintes requisitos:

e Que o contrato se subscriba por escrito.

e Que a suUa subscricién a autorice previamente a entidade concedente da subvencion, por

escrito.

6. No caso de adquisicion de bens de equipo, ou a contratacidn de servizos ou subministracions e
materiais, cando o importe do gasto subvencionable supere os 15.000 euros no global da actuacién
do presente convenio para un mesmo provedor, deberdn presentarse un minimo de tres ofertas de
diferentes provedores, con cardcter previo & contratacion do compromiso para a prestacion do
servizo ou a entrega do ben, agas que polas slas especiais caracteristicas dos gastos non exista no
mercado suficiente nimero de entidades que os presten ou fornezan. Estas excepcidns deberan
xustificarse. A eleccidn entre as ofertas presentadas realizarase de conformidade con criterios de
eficacia e economia, e presentarase unha memoria xustificativa cando a eleccién non recaia na
proposta econdmica mais vantaxosa.

7. En todo caso, de acordo con o artigo 43.3 do Decreto 11/2009, do 8 de xaneiro, polo que se aproba
0 Regulamento da Lei 9/2007, do 13 de xufio, de subvenciéns de Galicia, Igape podera comprobar,
dentro do periodo de prescriciéon, o custo, asi como o valor de mercado das actividades
subcontratadas.

8. Procederd a revogacion das subvencions, asi como ao reintegro total ou parcial das cantidades
percibidas e a esixencia de intereses de demora nos casos e termos previstos nos artigos 32 a 40
(capitulos | e Il do Titulo 1) da Lei 9/2007, do 13 de xufio, de subvenciéns de Galicia.

Sexta. Xustificacion e pagamento

1. Conforme ao estipulado nos artigos 60 e 62 do Decreto 11/2009, do 8 de xaneiro, polo que se
aproba o regulamento da Lei 9/2007, do 13 de xufio, de subvenciéns de Galicia, lgape, efectuard o
pago da cantidade estipulada no convenio & CEL, previa comprobacion da realizaciéon do obxecto do
convenio e validada a documentacidn xustificativa presentada en Igape.

O financiamento de Igape realizarase a medida que se vaian xustificando ante o Igape os gastos
realizados pola CEL sobre os custos apoiados, mediante certificacidons trimestrais co limite
acumulativo do 80% da subvencién total de acordo con o artigo 62 do Regulamento da Lei de
Subvencions de Galicia. Neste suposto, eximese ao beneficiario da obrigacién de constituir garantia,

previa autorizacion polo Consello da Xunta de Galicia, segundo o establecido no artigo 67.4 do
Decreto 11/2009.

As ditas certificacidons presentaranse durante os 10 dias seguintes a finalizacion do trimestre
natural, excepto as do cuarto trimestre que deberdn presentarse como maximo o 20 de decembro
de 2025, por via electréonica na oficina virtual do Igape na  paxina
https://www.igape.gal/gl/oficinavirtual, en particular, a través do cédigo de procedemento PEQO1,
achegando as copias dixitalizadas da documentacion que se relaciona na cldusula sétima.

En todo caso, sé se considerard gasto realizado o que fose efectivamente pagado durante o periodo
de execucién, sempre que se respecten os prazos de pago previstos na normativa sectorial que lle
sexa de aplicacién ou, na sua falta, nos establecidos na Lei 3/2004, do 29 de decembro, pola que se
establecen medidas de loita contra a morosidade nas operaciéns comerciais, en aplicacion da Lei
18/2022, do 28 de setembro, de crecemento e creacidon de empresas.

Exceptlanse desta regra xeral aqueles gastos cuxos pagos deban efectuarse nun momento posterior
por axustarse aos calendarios de recadacion, como os ingresos a conta do IRPF ou cotas de seguros
sociais liquidables con posterioridade & data de xustificacion. A entidade subvencionada quedara
obrigada a presentar os documentos acreditativos do seu pago antes de finalizar o mes seguinte ao
que o beneficiario lle corresponda liquidar eses gastos.

2. De non xustificar o importe total das actuacions desenvoltas, se minorara a subvencion
proporcionalmente, a condicion de que se alcance o obxecto do presente convenio.

3. O pagamento realizarase unha vez comprobada a idénea xustificacion da subvencién conforme co
artigo 30 da Lei de subvencidns de Galicia.

Sétima. Forma de xustificacion

1. Como documentacion xustificativa da realizacion das actividades do convenio e conforme o
sinalado no artigo 48 do Decreto 11/2009, a CEL debera presentar ante o Igape:

a) Memoria xustificativa do cumprimento das actuaciéns contempladas neste convenio, con
indicacion de actividades realizadas, resultados obtidos e incidencias mais significativas.

b) Memoria econdémica xustificativa do gasto nas actuacions realizadas que contera:

i. Certificacion emitida pola CEL do total de gastos incorridos no periodo imputables ao convenio
acompafiada dunha memoria econdmica con relacion clasificada dos gastos imputables,
identificando o concepto, acredor, documento, importe e data de emision e data de pago.

ii. Xustificacion de gastos atendibles: facturas ou documentos de valor probatorio equivalente no
trafico xuridico mercantil, ou con eficacia administrativa, incorporados a relacion clasificada dos
gastos.

iii. Gastos de imputacion de persoal propio da CEL. Relacién de persoal asignado e porcentaxe de
dedicacidn ao convenio, acompafado das nédminas mensuais correspondentes.

iv. Xustificacion de pagos: transferencia bancaria, certificacion bancaria orixinal ou extracto de pago.
Non se admitirdn pagos en efectivo.

v. Xustificacion, se é o caso, doutros ingresos obtidos para financiar as actividades.
vi. Cando na contratacién de servizos o importe de gasto atendible iguale ou supere a contia de

15.000 € (sen IVE), tres ofertas de diferentes provedores, con caracter previo & contrataciéon do
servizo, asi como xustificar a seleccion do provedor en caso de non ser 0 mais econdémico.

Verificacion: https:/sede.xunta.gal/cve

5
o
N
w
~
e
w
=
x
E
[8)



https://www.igape.gal/gl/oficinavirtual
https://sede.xunta.gal/cve?idcve=xWErC7EzOzi1

E | INSTITUTO GALEGO cel

%

- . gy
oy DE PROMOCION L
. : Confederacién de
+Te ECOMOMICA Empresarios de Lugo

vii. Custos salariais (incluida SS) das persoas contratadas ad-hoc para as oficinas CONECTA, néminas
mensuais, documento de pago, ingreso das cotas sociais e ingreso, no seu caso das retenciéns do
IRPF que resulten de aplicacion.

viii. Desprazamentos no medio de transporte publico ou coche propio: certificacién do Secretario
Xeral da CEL dos desprazamentos realizados no desenvolvemento do proxecto, o seu pago por parte
da CEL aos técnicos correspondentes, anexando os billetes ou recibos de transporte publico ou as
follas de liquidacion por desprazamento en coche propio.

c) Certificacions expedidas polas respectivas Administracions Publicas, que acrediten que a CEL esta
ao corrente das obrigacions tributarias e da Seguridade Social, asi como a acreditacién de non ter
pendente de pago ningunha outra débeda, por ningln concepto, coa Administracién Publica da
Comunidade Auténoma ou ben, autorizaciédn para que o Igape realice estas consultas polos seus
propios medios. A CEL autoriza a realizacién desta peticion.

d) Declaracion expresa da CEL de que as persoas ou entidades subcontratadas para as actividades
non estan vinculadas con ela (o mero feito de ser empresa asociada & CEL non implica vinculacién).

e) En caso de estar exento do IVE, documentacién acreditativa da exencion.
f) Declaracion de non recibir outras axudas para os mesmos fins.
g) Declaracién de titularidade da conta bancaria onde se vaian a realizar os pagos.

h) Calquera outra documentacion ou material que considere necesario presentar para unha mellor
xustificacion das actuacions obxecto do presente convenio.

En todo caso o Igape resérvase o dereito de solicitar toda a documentacién que se considere
necesaria en relacién coa execucion das actuaciéns obxecto do presente convenio, e calquera outra
que estime oportuna para a correcta xustificacion dos gastos e o seu pagamento.

Procedera a minoracién do financiamento concedido cando as actuacions desenvoltas e xustificadas
non alcancen os importes dos gastos establecidos.

A CEL mantera ao dispor de Igape ou de calquera organismo publico con capacidade de fiscalizacién
da Comunidade Auténoma de Galicia, tales como Intervencion Xeral, o Tribunal de Contas, o
Consello de Contas e dos érgano de control da Comision Europea, todos os xustificantes dos gastos
e ingresos obtidos a fin dunha verificacién in situ, ben por medios propios ou mediante auditor
externo.

Oitava. Compatibilidade con outras axudas

A subvencién concedida sera incompatible con outras axudas ou subvenciéns para as mesmas
actividades.

Novena. Comision de seguimento do convenio

1. Para facilitar a execucién e desenvolvemento, asi como o seguimento e cumprimento do presente
convenio, constituirase unha comisién integrada, en principio, e salvo mutuo acordo das partes na
sua modificacién que obrigatoriamente se plasmara como unha addenda ao convenio, polos
seguintes membros:

e 2 membros por parte de Igape, un dos cales actuard como presidente.

e 2 membros por parte da CEL, un dos cales actuara de Secretario.

2. Esta Comisién actuard como érgano de vixilancia, seguimento e control do establecido neste
convenio. O funcionamento da Comisién de Seguimento farase ao amparo do réxime xuridico dos
organos colexiados contido na seccién I, capitulo | do titulo | (artigo 15 e seguintes) da lei 16/2010,

do 17 de decembro, de organizacién e funcionamento da Administracién Xeral e do sector publico
autonomico de Galicia.

Décima. Causas de resolucion

1. Seran causas de resolucion do presente convenio procedendo ao reintegro, total ou parcial, da
axuda percibida e dos intereses de demora correspondente desde o momento do pago da subvencion
ata a data na que se acorde a orixe do reintegro, as determinadas no artigo 33 da Lei 9/2007, do 13
de xufio.

2. En especial, son causas de resolucién do presente convenio as seguintes:
+ A desviaciéon dos fondos outorgados para outra finalidade distinta da sinalada neste
convenio.
» O incumprimento do deber da xustificacion do gasto realizado.
« O incumprimento de calquera outra das clausulas establecidas no convenio.
« O transcurso do tempo estipulado sen que se desenvolva o0 mesmo.
+ O acordo mutuo das partes.
« O incumprimento total dos fins/obxectivos do convenio, determinado a través dos
mecanismos de seguimento e control, da realizacién do gasto financiable ou do deber de
xustificacion, serdn causa de perda do dereito & cobranza ou de reintegro total da
subvencién.

3. Considerarase igualmente como incumprimento total a xustificacién de menos do 50% do gasto
subvencionable recollido no anexo | do convenio, coas consecuencias previstas no pardgrafo anterior.

4. No caso de que se xustifique un gasto subvencionable inferior ao recollido no anexo I, pero igual
ou superior ao 50% daquel, considerarase a existencia dun incumprimento parcial e dara lugar &
perda do dereito & cobranza da subvencion na porcentaxe correspondente ao gasto non xustificado.

5. 0 incumprimento parcial dos fins/obxectivos do convenio dard lugar & perda do dereito 4 cobranza
ou ao reintegro parcial da subvencion na porcentaxe que se determine nos informes de seguimento.

Décimo primeira. Compromisos, publicidade e autorizacions

1. CEL comprométese a:

i. Presentar previamente a sinatura do convenio:

e Declaracion responsable de que cumpre coa condicién de peme de acordo coa definicién do
Anexo | do Regulamento (UE) n°® 651/2014.

e Documento acreditativo da inscricion dos estatutos, asi como das suas diferentes
modificacidns no rexistro administrativo correspondente.

e Certificacion do representante legal da entidade na que conste a identificaciéon dos seus
directivos, asi como a data do seu nomeamento e modo de eleccidn.

e Certificacions que acrediten que se atopa ao corrente das slas obrigacidns tributarias e
fronte & Seguridade Social e que non ten pendente de pagamento ningunha outra débeda
coa Administracién Publica da Comunidade Auténoma, en cumprimento do artigo 11.e) da Lei
9/2007, do 13 de xufio, de subvencions de Galicia.

e Declaracién responsable de non estar incursa en ningunha das prohibicions para a obtencidn
de subvenciéns contempladas no artigo 10 da Lei 9/2007, do 13 de xufio, de subvenciéns de
Galicia.

ii. Desenvolver as actividades do convenio seguindo as lifias de actuacién establecidas no Anexo

.

iii. Manter un sistema de contabilidade separado ou un cédigo contable adecuado que facilite

unha pista de auditoria apropiada en relacidn con todos os gastos correspondentes cos gastos

realizados ao amparo deste convenio, e conservar a documentacion xustificativa relativa a esta
subvencién durante un prazo de catro anos, contados a partir do ano en que finalizan as
actividades obxecto da axuda.

iv. Facilitar toda a informacion que lle sexa requirida pola Intervencion Xeral da Comunidade
Autonoma, o Tribunal de Contas e o Consello de Contas, no exercicio das suas respectivas
funciéns de fiscalizacion e control de destino das axudas concedidas e facilitard a inspeccion e
control dos érganos de Igape co fin de supervisar o cumprimento das actividades do convenio.
v. Comunicar a lgape a obtencién de subvencions e axudas para a mesma finalidade que a do
presente convenio, procedentes de calquera outra Administracion Publica ou de entes publicos
ou privados, nacionais ou internacionais, tan pronto se tefia cofiecemento das mesmas.

vi. Fornecer toda a informacion necesaria para que lgape poida dar cumprimento 4s obrigaciéns
recollidas na Lei 1/2016, do 18 de xaneiro, de transparencia e bo goberno. No caso de que o
beneficiario non atenda ao requirimento de informacién en prazo, procederase conforme a o
establecido no artigo 4.4 do citado texto legal.

vii. Facilitar cuantos datos resulten necesarios para a valoracién do convenio.

viii. Seguir as normas sobre proteccién de datos, concretamente a Lei organica 3/2018, do 5 de
decembro, de proteccién de datos persoais e garantia dos dereitos dixitais e as normas que a
desenvolven.

ix. Cumprir co disposto no artigo 11 da Lei 9/2007, do 13 de xufio, de subvenciéons de Galicia.

x. Achegar os informes e documentos que acrediten o desenvolvemento das actividades do
presente convenio, asi como os informes e demais documentos requiridos por lgape.

xi. Proceder ao reintegro, total ou parcial, dos fondos percibidos e mais os intereses de demora
devindicados desde o momento do pago da subvencién ata a data na que se acorde a orixe do
reintegro, no suposto de incumprimento das condiciéns establecidas para a sua concesion, nos
casos previstos no Titulo Il da Lei 9/2007, de subvenciéns de Galicia.

xii. Facer constar expresamente a colaboracién prestada por Igape, en todo o material de
execucién das actividades do convenio coa utilizacién do logotipo identificativo do Igape.

2. CEL da consentimento expreso ao Igape para:

a) O tratamento necesario dos datos relevantes deste convenio e a sda publicacién na paxina
web de Igape, asi como outras dependentes da Conselleria de Economia e Industria, e no
Diario Oficial de Galicia, coas excepcions previstas no artigo 15.2 d) da Lei 9/2007, do 13 de
xuno, de subvencidns de Galicia.

b) Incluir e facer publico, a través do Portal de Transparencia e Goberno aberto e nos rexistros
regulados polo Decreto 132/2006, do 27 de xullo, polo que se regulan os rexistros publicos
de axudas, subvencidns e convenios e sancions, os datos referidos ds axudas e subvencidns
recibidas ao amparo do presente convenio.

3. Os asinantes do convenio manifestan o seu consentimento para que os seus datos persoais que
consten no convenio, e mais o resto de especificacions contidas no mesmo, poidan ser publicados no
Portal de Transparencia e Goberno Aberto.

4. A sinatura do convenio comportara a autorizacién ao 6rgano xestor para consultar as
certificacions que deban emitir a Axencia Estatal da Administracién Tributaria, a Tesoureria Xeral da
Seguridade Social e a conselleria competente en materia de facenda da Xunta de Galicia segundo o
establecido no artigo 20.3 da Lei 9/2007, do 13 de xufio. Con todo, a entidade beneficiaria podera
opofierse a consulta polo 6rgano xestor, e nese caso deberd presentar as certificacions nos termos
previstos regulamentariamente.

Décimo segunda. Control

1. Igape podera realizar as actividades de inspeccién que considere oportunas para controlar o
cumprimento da subvencion.

2. En todo caso, as subvencidns estaran sometidas a funcion interventora e de control financeiro
exercido pola Intervencién Xeral da Comunidade Auténoma, nos termos que establece o titulo lll da
Lei 9/2007, do 13 de xufio de subvenciéns de Galicia. Asi mesmo, estard sometida &s actuacions de
comprobacidn previstas na lexislacion do Tribunal de Contas e do Consello de Contas.

Décimo terceira. Alteracion das actuacions

1. Tendo en conta o cardcter estimativo do orzamento, aceptaranse variaciéns entre os importes
asignados a cada unha das actuaciéns subvencionables recollidas no orzamento do convenio (Anexo
I) que non supofian minoracions en ningun destes conceptos superiores ao 20% da prevision inicial.
Estas minoracidns incrementaran as dotaciéns dos outros conceptos subvencionables.

A peticién da CEL e previo informe favorable da comisién de seguimento prevista no convenio, Igape
podera autorizar variacidons superiores ao 20% entre os diferentes conceptos subvencionables
recollidos no orzamento.

As modificacions sinaladas nos pardgrafos anteriores seran posibles a condicion de que non supoiian
un incremento da subvencion total.

2. Toda alteracidn nas acciéns para realizar, excepto as sinaladas no paragrafo anterior, deberan ser
obxecto de autorizacién por Igape, e formalizarase mediante a correspondente addenda ao presente
convenio, conforme o artigo 35 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvenciéns de Galicia.

3. O convenio poderd ser modificado coa finalidade de lograr os obxectivos de estabilidade
orzamentaria e sustentabilidade financeira da Comunidade Auténoma de Galicia. As ditas
modificacidns teran por obxecto a reducidn do volume das actuaciéns para desenvolver por CEL ou
a ampliacion do prazo de execucion.

Décimo cuarta. /nexistencia de relacion laboral

A subscricién do presente convenio non implicara relacion laboral, contractual ou de calquera outro
tipo entre os profesionais que vaian desenvolver as actuacions obxecto deste convenio con Igape, de
tal maneira que non se lle podera esixir a estas entidades responsabilidade algunha, nin directa nin
subsidiariamente, polos actos ou feitos acaecidos no desenvolvemento do mesmo.

Décimo quinta. Autonomia do beneficiario

CEL manterd a sla autonomia respecto da Administracién, o que supén que, a pesar de que a sUa
actividade favorece o interese xeral, a Administracién non percibe a cambio da stia entrega unha
vantaxe ou beneficio que afecte de forma directa a aquelas actividades que a Administracion debe
asumir como propias no exercicio de competencias que as normas lle atriblen. Deste xeito, CEL sera
propietario intelectual dos traballos resultantes, co compromiso de pofielos ao dispor de todas as
empresas da provincia de Lugo de forma indiscriminada.

Décimo sexta. Natureza xuridica e resolucion de conflitos

1. O presente convenio ten caracter administrativo e asinase ao amparo dos artigos 19.4 e 26 da Lei
9/2007, do 13 de xuiio, de subvencidns de Galicia, rexéndose para os seus efectos polo establecido
nas suas cldusulas e polas previsions do Decreto 11/2009, do 8 de xaneiro, polo que se aproba o
regulamento do citado texto legal.

2. lgape ostentara as potestades especificas derivadas da relacidn xuridica subvencionadora. Os
actos ditados en exercicio das devanditas potestades serdn de cofiecemento e competencia da Orde
Xurisdicional do Contencioso-Administrativo.

3. As axudas obxecto do presente convenio estan dirixidas & realizacidon de actividades non
econdmicas por parte da asociacién.

Este programa de actividades redundard no beneficio de todas as empresas, e especialmente das
pemes, da provincia de Lugo dunha maneira indiscriminada sen que supoiia beneficio econémico para
ningunha empresa concreta nin para CEL, polo que non constitle axuda de estado nos termos
reflectidos nos artigos 107 e 108 do Tratado da Unién Europea.

4. O obxectivo é estimular a competitividade e a innovacién xeral na provincia de Lugo mediante o
intercambio de cofiecementos, a contribucidn efectiva & transferencia de cofiecemento, a difusion
de informacion e a colaboracidn entre as empresas e outras organizaciéns da agrupacion.

Décimo sétima. Vixencia

O convenio estendera a sua vixencia dende a data da suUa sinatura ata o 31 de decembro de 2025, sen
prexuizo de que se consideren subvencionables os gastos realizados dende o 1 de xaneiro de 2025.

E en proba de conformidade, subscriben o presente documento, na data indicada no pé de firma,
tomandose como data de sinatura a do ultimo asinante.

Polo Instituto Galego de Promocién Pola Confederacion de Empresarios de
Econdmica Lugo

M? JesuUs Lorenzana Somoza . P .
Jaime Luis Lépez Vazquez

ANEXO|
MEMORIA ECONOMICA

ACTUACIONS CONTEMPLADAS:

1. Servizo continuado de atencion as necesidades das pemes, servizo CONECTA, en concreto:

1.1. Servizo CONECTA LUGO permanente: con persoal especificamente dedicado para tal efecto e
coordinacién dende as oficinas centrais da Confederacion de Empresarios de Lugo, sitas en Praza de
Santo Domingo 6-8, 2% Planta, 27001 de Lugo.

1.2. Servizo CONECTA LUGO itinerante: este servizo consiste na realizacidon de visitas coordinadas
co Igape e a Oficina Economica de Galicia, co propdsito de achegar os recursos e apoios que estas
instituciéns ofrecen as empresas lucenses das comarcas A Marifia Occidental, A Marifia Oriental, A
Montaria, A Terra Cha, A Ulloa, A Ribeira Sacra e Lugo Centro. As actividades incluiran:

« Acompanamento in situ: sesiéns informativas colectivas e talleres de asesoramento grupal nos
que se identificaran retos especificos e exploraranse soluciéns innovadoras adaptadas as caracteris-
ticas de cada empresa. Estas accidons estardn orientadas a facilitar o seu acceso as axudas publicas
dispofiibles.

« Asesoramento personalizado: Atencidn directa a demanda das empresas para abordar necesida-
des concretas.

« Seguimento integral: Apoio e supervision durante todo o ciclo de vida dos proxectos, asegurando
a sla correcta e eficiente execucion, asi como a adecuada xustificacion en caso de optar a financia-
mento publico.

O obxectivo principal é achegar os servizos do Gabinete de Innovacién CONECTA da CEL a un maior
nimero de zonas, promovendo un asesoramento de proximidade. Ademais, buscase informar o
empresariado sobre as oportunidades que a Administracién galega pon & sua disposicion, con
especial énfase nas lifias de apoio e incentivo do IGAPE e a Oficina Econémica de Galicia, asi como
en calquera outra axuda que poida favorecer o desenvolvemento do tecido empresarial nas areas
rurais de influencia.

2. Accidns divulgativas e deteccién de potencial innovador: Gabinete de Innovacion CONECTA, que
realiza, por unha banda, labores informativos e divulgativos (xornadas, seminarios e outras accions
de difusién das posibilidades e apoio a innovaciéon, o crecemento, a internacionalizacién e a
transformacion dixital das empresas) e, por outra, deteccién de pemes innovadoras e con potencial
de crecemento e internacionalizacion.

Todas as acciéns de difusion, divulgacion e comunicacién han de estar coordinadas entre a CEL e a
Xunta de Galicia nos termos previstos na Clausula Novena, isto é, previa revisidn do plan de comu-
nicacion por parte da Conselleria de Economia e Industria.

As actuacions contempladas no presente convenio desenvolveranse de maneira que se fomente a
maxima participacion das empresas beneficiarias, con especial atencién a aquelas situadas en zonas
mais periféricas ou de dificil acceso.

As ditas actuacidns realizaranse preferentemente en formato presencial, incluindo visitas a empre-
sas, xornadas, seminarios, accidns de inauguracion, divulgacién, difusién, informacién, foros, entre
outras actividades. Con todo, contémplase expresamente a posibilidade de realizar estas accidns,
total ou parcialmente, en modalidade non presencial, sempre que iso permita garantir unha maior
participacidon das empresas en diferentes comarcas.

Verificacion: https:/sede.xunta.gal/cve

A modalidade non presencial tamén podera ser adoptada cando asi o determinen razéns de
conveniencia ou seguridade, previa aprobacién da Comisién de Seguimento do convenio, nese caso
velarase por asegurar a efectividade das actividades nesta modalidade alternativa.

Para a execucion destas accions a CEL comprométese a:

e Establecer una axenda de visitas a empresas da provincia e manter entrevistas cos seus
directivos, elaborar un informe de cada empresa visitada e xerar propostas de participacion
en programas de lgape para aquelas que presenten un perfil innovador ou potencial de
internacionalizacion.

e Realizar tres (3) eventos grandes de Impacto nas zonas Norte, Centro e Sur da provincia de
Lugo.

e Realizar 5 obradoiros de innovacién/sustentabilidade/dixitalizacion/ASG para empresas, nas
gue contara coa participacién de técnicos do Igape ou da OEG (Oficina Econdmica de Galicia).
Estes obradoiros forman parte das actuacidns previstas no servizo CONECTA LUGO ITINE-
RANTE.

e Realizar 3 obradoiros especificos para xestorias de Lugo para que aprendan a xestionar as
diferentes lifias de axudas, xerando un efecto multiplicador.

Os eventos, talleres e xornadas poderan celebrarse nunha mesma data baixo un programa con varias
tematicas se asi o considera axeitado a CEL para optimizar o impacto das mesmas e a execucion do
convenio.

Asinado por: MARIA JESUS LORENZANA SOMOZA

Cargo: Conselleira
Data e hora: 19/02/2025 14:11:39

Acompafando a todo o proceso, a CEL pofierd en marcha unha campafia divulgativa e de
comunicacién, abordando diferentes soportes (prensa, radio e internet e redes sociais) previa
presentacién do correspondente Plan de Comunicacion 4 Conselleria de Economia e Industria para a
sUa aprobacién. Sen prexuizo do anterior, en todos os elementos graficos e de comunicacién, han de
convivir unicamente os logos do Igape e da CEL; no caso de que algunha accién fose realizada en
colaboraciéon con terceiros, dita colaboracién debe ser aprobada pola Conselleria de Economia e
Industria, con indicacidn das consecuencias en materia de comunicacidn.

ORZAMENTO E FINANCIAMENTO:

O orzamento maximo de todas as actividades desenvolvidas ao amparo do presente convenio
ascende a 160.000 € do cal a Xunta de Galicia, a través de Igape, financiard un 90%, cun maximo,
polo tanto, de 144.000 €, con cargo 3 aplicaciéon orzamentaria 09.A1.741A.7810 para o ano 2025.

Cargo: Secretario general (Confederacion Empresarial

Asinado por: LOPEZ VAZQUEZ, JAIME LUIS
de Lugo)

Data e hora: 19/02/2025 14:00:06

O cofinanciamento do Igape dirixirase ao financiamento nunha porcentaxe do 90% dos custos do
servizo CONECTA, asumindo a CEL o 10% restante.

Verificacion: https:/sede.xunta.gal/cve

